ҚР Парламенті Мәжілісінің депутаттары тұрмыстық зорлық-зомбылық құрбандарының мәселелерін талқылады.

Бүгін 2020 жылдың 9 қаңтарында Тұрмыстық зорлық-зомбылық құрбандарына арналған дағдарыс орталығында Қазақстан Республикасы Парламенті Мәжілісінің депутаттары, «Nur Otan» партиясы фракциясының мүшелері Серік Сейдуманов пен Ольга Шишигина кездесті. 

Іс-шараға Түрксіб ауданы әкімінің орынбасары Ермек Бейсеуов және Алматы қаласы Әлеуметтік әл-ауқат басқармасының басшысы Рахат Шимашева қатысты.

   - Дағдарыс орталықтары  еліміздің көптеген аймағында жұмыс істейді, қиын жағдайға тап болған отбасыларға көмектеседі, бұл азаматтарды әлеуметтік қамтамасыз ету және қорғауға бағытталған орын.  Әйел адамдарға және олардың балаларына көмек қажет болғанда орталық тарапынан көптеген қолдау көрсетіліп тұрады. Мысалы құжаттарды реттеу, медициналық көмек, азық-түлікпен қамтамасыз ету, білім алу және т.б. Сонымен қатар, орталықта орналасқан азаматтарға бес рет тамақтану қарастырылған, медициналық көмек көрсетіледі, тұру үшін жақсы жағдайлар жасалған, балалар мектепке орналастырылған. Орталықта алты айға дейін тұруға болады, мұнда азаматтардың қауіпсіздігіне аса маңызды көңіл аударылады, - деп атап өтті      С. Сейдуманов. 

Кездесу барысында Мәжіліс депутаттары орталықтың жұмысымен танысып, ҚР Президенті Қ. Қ. Тоқаевтың Қазақстан халқына Жолдауында тұрмыстық зорлық-зомбылыққа қатысты, жас балалар мен әйелдерді қорғауға бағытталған тармақтардың аталып өткенін айтты.

Кездесу соңында Парламент Мәжілісінің депутаттары орталықтың қызметіне оң баға берді. Өз тарапынан орталық қызметкерлері депутаттарға кездесу үшін алғыс білдірді.
